Долбоор

“Кыргыз Республикасындагы жол кыймылы жөнүндө”

Кыргыз Республикасынын Мыйзамына толуктоолорду киргизүү тууралуу” 

Кыргыз Республикасынын Мыйзамы

1-берене.
“Кыргыз Республикасындагы жол кыймылы жөнүндө” Кыргыз Республикасынын Мыйзамына (Кыргыз Республикасынын Жогорку Кеңешинин Ведомосттору, 1998-ж., № 8, 248-ст.) төмөнкү толуктоолор киргизилсин:

1. 2-берене төмөнкү мазмундагы онунчу жана он биринчи абзацтар менен толукталсын:

“рулдук башкаруусу сол тарабына жайгаштырылган транспорт каражаты – айдоочунун орду жана рулдук алкагы транспорт каражатынын жүрүү багытына карата сол жагына жайгашкан транспорт каражаты;
рулдук башкаруусу оң тарабына жайгаштырылган транспорт каражаты – айдоочунун орду жана рулдук алкагы транспорт каражатынын жүрүү багытына карата оң жагына жайгашкан транспорт каражаты;”.

2. 21-берене төмөнкү мазмундагы 6-бөлүк менен толукталсын:

“6. Кыргыз Республикасынын аймагында каттоо, пайдаланууга берүү жана жол кыймылына катышуу үчүн рулдук башкаруусу оң тарабына жайгаштырылган транспорт каражатын алып кирүүгө тыюу салынат, төмөнкүлөрдөн сырткары:

- кайра алып кетүү милдеттенмеси менен 6 айдан ашпаган мөөнөткө Кыргыз Республикасынын аймагына чет элдик жактар тарабынан алынып келинген, эл аралык кыймылга катышуучу мамлекеттердин айырмалоочу каттоо белгиси бар  транспорт каражаттары. Мындай транспорт каражаты Кыргыз Республикасынын аймагында ээликтен ажыратылбайт жана катталбайт;
- коммуналдык чарба, айыл чарбасы жана жол куруу (тейлөө) үчүн транспорт каражаттары (автокрандар, автобургулоочулар, автобетон аралаштыргычтар, суу сээп жуугуч машиналар), ошондой эле Кыргыз Республикасынын Өкмөтү аныктоочу транспорт каражаттарынын башка түрлөрү.”.
2-берене.
Ушул Мыйзам күчүнө киргенге чейин алынып келинген жана катталган, рулдук башкаруусу оң тарабына жайгаштырылган транспорт каражаттарына ушул Мыйзам колдонулбайт.

3-берене.
Кыргыз Республикасынын Өкмөтү:

- ушул Мыйзамдан келип чыгуучу чараларды көрсүн;
- өзүнүн чечимдерин ушул Мыйзамга ылайык келтирсин.

4-берене.
Ушул Мыйзам расмий жарыяланган күндөн алты ай өткөндөн кийин күчүнө кирет.

Кыргыз Республикасынын 

         Президенти

«Кыргыз Республикасында жол кыймылы жөнүндө» Кыргыз Республикасынын Мыйзамына толуктоо киргизүү тууралуу» Кыргыз Республикасынын Мыйзамынын долбооруна

НЕГИЗДЕМЕ-МААЛЫМКАТ

Бүткүл дүйнөдө, ошонун ичинен Кыргыз Республикасында да транспорт, экономиканын негизги тармактарынын бири болуп эсептелет. Ар түрдүү транспорттордун арасынан, Кыргыз Республикасында автомобилдик транспорт өзгөчө орунду ээлейт. Бул транспорт биздин жаратылыш шарттка шайма-шай келет жана тышкы факторлордон көз-каранды эмес.

Көйгөйдү сүрөттөө.

Акыркы жылдары республиканын автомобилдик паркынын саны кескин түрдө өсүүдө.

Кыргыз Республикасынын Өкмөтүнө караштуу Мамлекеттик каттоо кызматынын алдындагы “Маалымат кызматынын атайлаштырган борбору” мамлекеттик мекеменин маалымдоосу боюнча жалпы катталган транспорт каражаттарынын саны 991888 бирдикти (31.12.2013-жылга абалы боюнча) түзөт. Анын ичинде 127383 бирдик оң тараптан башкарылуучу транспорт каражаттары, АМТКнын жалпы санынан 13% түзөт. 

Жыл сайын республикага киргизилген оң тараптан башкарылуучу транспорт каражаттардын саны көбөйүп баратат жана акыркы беш жылда (2009-2013-жж.) анын өсүшү республикага киргизилген транспорт каражаттарынын жалпы санынан орточо алганда 36,81%  ды түзүүдө.

№1-таблица.  Жылына эсепке катталган ТК саны боюнча 

	Жылдар
	Бардык ТК
	Сол жактан башкарылуучу
	Оң  жактан башкарылуучу
	ТК жалпы санан %

	2006
	48393
	45293
	3100
	6,41

	2007
	80534
	72204
	8330
	10,34

	2008
	99541
	87682
	11850
	11,91

	2009
	35823
	27925
	7898
	22,16

	2010
	30818
	20547
	10271
	33,40

	2011
	59830
	37637
	22193
	37,12

	2012
	83507
	58783
	24724
	29,61

	2013
	105970
	66962
	39008
	36,81


Республикага киргизилген оң тараптан башкарылуучу, транспорт каражаттарынын санынын кескин түрдө өсүшү жол кыймылынын коопсуздук абалына тескери таасир берүүдө жана анын катышуусу менен ЖТКынын санынын өсүшүнө белгилүү түрткү болду. Тактап айтканда, мындай унаалар жалпы транспорт каражаттарынын санынан 13%ды түзгөнүнө карабастан, алардын кырсыктуу аварияларга катышуу көрсөткүчтөрү боюнча ошондой эле жыл сайын өсүп, анын салыштырма салмагы ЖТКынын жалпы санынын 21,4% га чейин көтөрүлүп кетти.

№2-таблица. Оң тараптан башкарылуучу ТКынын катышуусу менен ЖТКынын саны

	№
	Жылдар 
	Оң тараптан башкарылуучу ТКынын катышуусу менен ЖТК

	
	
	ЖТК
	%
	Каза болгону
	%
	Жаракат алганы
	%

	1
	2009
	323
	
	113
	
	493
	

	2
	2010
	449
	+39,0
	122
	+8,0
	675
	+36,9

	3
	2011
	703
	+56,6
	179
	+46,7
	1100
	+63,0

	4
	2012
	1055
	+50
	187
	+4,4
	1729
	+57,1

	5
	2013
	1472
	+39,5
	267
	+42,8
	2388
	+38,11


№3-таблица. ТК 1000 бирдигине ЖТКынын саны, % жана коэффициенти

	№
	Жылдар
	ЖТК бардыгы
	Оң рулдуу
	Жалпы сандан %
	ТК 1000 бирдигине ЖТКынын коэффициенти



	
	
	
	
	
	оң жактан башкаруу
	сол

жактан башкаруу
	ТК саны

	
	
	
	
	
	
	
	Оң жак
	Сол жак

	1
	2009
	4248
	323
	7,6
	10,3
	5,74
	31186
	680576

	2
	2010
	4402
	449
	10,2
	10,8
	5,61
	41457
	701123

	3
	2011
	4813
	703
	14,6
	11,05
	5,53
	63649
	738760

	4
	2012
	5803
	1055
	18,2
	11,94
	5,93
	88375
	797543

	5
	2013
	7492
	1472
	21,4
	11,56
	6,96
	127383
	864505


Талдоодон көрүнгөндөй оң тараптан башкарылуучу транспорт каражаттарынын авариялык пайызы 11,56 жол транспорт кырсыктарын (ЖТК) 1000 авто транспорт каражатынына (АМТК) түзүп, сол жактан башкарылуучу АМТКнын 1000 бирдигине 6,96 ЖТК каршыны түздү.

Авариялуулуктун себептери, жол кыймылы сол тараптуу өлкөлөр үчүн багытталган оң рулдуу транспорт каражаттарынын техникалык жана эксплуатациялык өзгөчөлүгү болуп саналат. Мисалы, мындай авто унаалардын жарык берүүчү техникалык жабдуулары (фара) Кыргыз Республикасынын жол кыймылынын шарттарына ыңгайлаштырылган эмес. Фараны жөнгө келтирүү ишканадагы сервистик тейлөө шарттарында да күтүлгөн натыйжаны бербей келет. 

Ошентип, күндүн караңгы убагында жана жеткиликтүү көрүнгүс шарттарда оң тараптан башкарылуучу транспорт каражатынын жарык берүүчү жабдуулары каршы келе жаткан башка айдоочуларын көзүн чагылыштырып тоскоол болот. Андан тышкары, оң тараптан башкарылуучу транспорт каражатынын айдоочусу үчүн жолдун үстүндөгү көрүнүүчү чек, жарык берүүчү жабдуунун өзгөчөлүгүнө байланыштуу көрүүнү начарлатып, жыйынтыгында жол транспорт кырсыгына алып келет.

Оң рулдуу автомобилдердин фараларын оң тараптуу жол кыймылына жөндөө үчүн, тейлөөчү ишканалар дал-келүү тастыктамасын беришпейт. Анткени мындай ишканалар транспорт каражатынын коопсуздугуна кепилдик беришпейт. Автомобилдин фаралары, ЕЭК-ООН №8-05 деген сыяктуу эл-аралык эрежелердин талаптарына дал келүүсү зарыл. Азыркы замандагы автомобилдердин фаралары татаал оптикалык прибор болуп саналат. Тилеке каршы, оң рулдуу автомобилдерди  биздин жол кыймылыбыздын стандарттарына жараша жарык бердирүүгө жөнөкөй ыкмалар жок. Бул үчүн автомобилдин оптикалык элементин бүткүл боюнча алмаштыруу керек.

Кыргыз Республикасы 2005-жылдын 26-декабрынан бери катышуучу болуп келген, Вена шаарында 1968-жылдын 8-ноябрында кол коюлган БУУ «Жол кыймылы жөнүндө» Конвенциясынын 3-Баптын с) пунктусунда көрсөтүлгөндөй ар-бир автомобилдин конструкциясы, аны башкаруу коопсуздугу үчүн айдоочуга алдынан, оң тарабынан жана сол тарабынан жеткиликтүү түрдө көрүүнү камсыздашы керек. 

Оң тараптан башкарылуучу транспорт каражатынын ашып өтүү манёвр, өтө чоң кркунучту туудурат, мында айдоочу үчүн ашып өтүүдө жолдун көрүнүүсү бир кыйла чектелген. 

Жүргүнчүлөрдүн коопсуздугун камсыздоо максатында дүйнөлүк практикада кабыл алынгандай,  айдоочунун орду кыймылдын агымына каршы жагында – кыймылы оң жактуу өлкөлөрдө сол тарабында – кыймылы сол тараптуу өлкөлөрдө оң тарабында турушу керек.

Кыргыз Республикасынын “Жол кыймылы жөнүндө” Мыйзамынын 21-беренесинин 5-бөлүгүнө ылайык, Кыргыз Республикасынын жолдорунда транспорт каражаттарынын оң тараптуу жол кыймылы белгиленген.  

Аталган Мыйзамдын 3-беренесине ылайык жол кыймылынын коопсуздугун камсыз кылуунун негизги принциптери болуп чарбалык ишкердүүлүктүн экономикалык натыйжалары үчүн жол кыймылына катышкан граждандардын өмүрүнө жана ден соолугуна артыкчылык берүү болуп эсептелет.

Жогоруда берилгендерге ылайык пайдалануу максаттарына карабастан оң тараптан башкарылуучу транспорт каражатын эксплуатациялоонун өзү эле жол кыймылынын коопсуздугуна коркунуч келтирет. Мындай автомобилдердин конструкциясына өзгөртүү киргизүү чыгаруучу заводдун макулдугу менен гана болот жана кымбат туруучу тартип болуп эсептелет.

Оң рулдуу транспорт каражаттарына тиешелүү болгон суроолор биринчи жолу көтөрүлүп жаткан жок. Биринчи жолу бул суроо 2007-жылы пайда болгон. Анда, 2007-жылы 5-февральда №11 Мыйзам менен «Кыргыз Республикасынын Жол кыймылы жөнүндө» Мыйзамына, оң рулдуу транспорт каражаттарын пайдаланууга тыюу салуу туурасындагы өзгөртүүлөр жана толуктоолор киргизилген. Бул норма мындай транспорт каражаттарынын кожоюндары тарабынан нааразычылыкты жана чоң өөрчүндү жараткандыгына байланыштуу, 2008-жылдын 29-майда №100 Мыйзам менен кайрадан өзгөртүүлөр киргизилип, бул норма бузулган. Ушул убактан тартып  оң рулдуу транспорт каражаттарына тиешелүү болгон суроолор мезгил-мезгил менен кайрадан жаралып келе жатты.

Оң рулдуу транспорт каражаттарынын катышуусу менен жол-транспорт кырсыгынын көбөйүшү жана алардын көп ташылып келе башташы, 2013-жылы мамлекетик жөнгө салуу туурасындагы суроолор кайрадан көтөрүлө баштады.

Эгерде, 2007-жылы оң рулдуу транспорт каражаттарын пайдаланууга тыюу салуу боюнча нормалар киргизилсе, азыр ташып келүүгө тыюу салуу боюнча сунуш киргизилүүдө.

Бул норманын колдонуусу, сунушталып жаткан Мыйзам долбоору кабыл алынганга чейин ташылып киргизилген транспорт каражаттарына тийиштүү болбойт.

Максаттар жана тапшырмалар

Бул Мыйзам долбоорунун негизги максаты төмөнкүлөр:


- оң рулдуу транспорттук каражаттардын катышуусу менен жолдордогу адам өлүмүнүн жана жабырлануучулардын деңгээлинин төмөндөтүү;


- «Кыргыз Республикасында жол кыймылы жөнүндө» Кыргыз Республикасынын Мыйзамына толуктоо киргизүү тууралуу» Кыргыз Республикасынын Мыйзамынын 3-беренесинде көрсөтүлгөндөй, жол кыймылынын коопсуздугун камсыздоонун бирден-бир принциптери экономикалык чарбалык ишмердүүлүктүн жыйынтыктарынан өйдө турган жол кыймылына катышкан жарандардын өмүрү жана ден-соолугунун артыкчылыгына ылайык, автомобилдик транспорттордун коопсуздуу иштөөсүн жана эффективдүүлүгүн жогорулатуу.


Максаттарга жетүү үчүн төмөнкү тапшырмаларды чечүү зарыл:

- укуктук ченемдик базаны калыптандыруу жана өркүндөтүү жана чет элдик стандарттардын жана мыйзамдардын талаптарына шайкеш келтирүү, транспорт тармагына инвестициялык ачык-айкындуулук шарттарын жаратуу;

- автомобилдик жолдордун сапаттуулугун жана инфраструктурасынын сапаттуулугун жогорулатуу;

- транспорттук каражаттардын айдоочуларын даярдоонун сапаттуулук деңгээлин жогорулатуу;

- жол кыймылын эффективдүү көзөмөлдөөнү ишке ашыруу, жол кыймылынын бардык катышуучулары тарабынан Жолдо жүрүү эрежелерин сактоону камсыздоо.

Ташып келүүгө тыюу салууну киргизүүдөгү тобокелчиликтер.

Оң рулдуу транспорт каражаттарын ташып кирүүгө тыюу салынса  импортоочулар жана мындай транспорт каражаттарын сатып алууну пландап жаткан жарандар тарабынан нааразычылыктар өсүшү мүмкүн.

Айта кетчү нерсе, ишмердүүлүк ишине мамлекет тарабынан киргизилген кандай тыюу салуу болбосун, мамлекеттик жөнгө салуунун эң катуу формасы болуп эсептелет. Республикага оң рулдуу транспорт каражаттарын ташып келүүгө тыюу салууну киргизүү, жол-транспорт кырсыгынын санын азайтуунун негизинде, адам өмүрүн сактап калууга багытталган. 

Сунушталган Мыйзамдын долбоору, негизги көйгөйдү чечүүгө багытталган – адам өмүрүн жана саламаттыгын сактоо.

Башка мамлекеттер менен салыштыруу.

КМШ өлкөлөрүндө оң рулдуу транспорт каражаттарын тыштан алып келүүгө тыюу салынгандыгын атап кетүү керек. Мисалы, Өзбекстанда 1993-жылдан бери мындай категориядагы автотранспртторду пайдаланууга тыюу салынган, 2007-жылдан бери Казахстанда өзүнүн аймагына оң рулдуу автомашиналарды алып келүүгө тыюу салынган, Таджикстан 2008-жылдын 1-апрелинен тарта өзүнүн аймагында  оң рулдуу автомашиналарды пайдаланууга да тыюу салып койгон.

Коомдук талкуунун жыйынтыгы.

Бул Мыйзам долбоору менен кабыл алынып жаткан өкүм, радиодон – «Биринчи радио» радиостанциясы аркылуу, телевидениеден – «НТС» телеканалы аркылуу коомчулук менен кеңири талкууга алынды, «Вечерний Бишкек» гезитинде жарыяланды жана ар-кайсы интернет-форумдарда талкууланды.

Мындан сырткары, бул Мыйзам долбоору «Кыргыз Республикасынын укуктук ченемдик актылар жөнүндө» Кыргыз Республикасынын Мыйзамынын 22-беренесине ылайык, коомдук талкуу үчүн Кыргыз Республикасынын Өкмөтүнүн расмий сайтына жарыяланып, ага Бишкекский деловой клубдан гана эскертүү келди.

